
SVV/acc 

RESOLUCIÓN PRESIDENCIAL  

EXPEDIENTE  2025039593 

ASUNTO  PROGRAMA “LECER EN FAMILIA” 2026 

TRÁMITE  APROBACIÓN DAS RELACIONS DEFINITIVAS DAS SOLICITUDES E DATA DO 

SORTEO DO PROGRAMA LECER EN FAMILIA” 2026 

  

A deputada delegada da área de Benestar Social, no exercicio das facultades que lle 

confire a normativa local vixente, dita a seguinte RESOLUCIÓN 

 

ANTECEDENTES DE FEITO E CONSIDERACIÓNS TÉCNICAS  

 

Primeiro. A Deputación de Pontevedra, a través do Servizo de Benestar Social, ten 

entre os seus obxectivos o fomento das políticas sociais a través da modernización e 

do reforzo do conxunto dos servizos sociais, promovendo a innovación e un modelo 

de atención centrado na persoa.  

 

Nesta liña, a Deputación de Pontevedra quere fortalecer o principio básico deste 

enfoque baseado na familia como estrutura básica da sociedade e como medio 

natural de desenvolvemento e crecemento da persoa. Por iso, é deber dos poderes 

públicos recoñecer e amparar a familia en todas as súas manifestacións e formas de 

organización, dándolles un especial apoio e protección. 

 

Lecer en Familia caracterízase por ofrecer unha estancia dunha noite en fins de 

semana (venres ou sábado), períodos non lectivos ou vésperas de festivos nun hotel 

da provincia de Pontevedra en establecementos hoteleiros de tipo balneario, talaso 

ou spa, e hoteis de zonas urbanas ou rurais, con réxime de media pensión. A entrada 

nos establecementos será pola tarde e a saída o día seguinte ao mediodía. 

 

Segundo. A Xunta de Goberno na súa sesión ordinaria do día 5 de decembro de 2025, 

acordou a aprobación das bases reguladoras, modificadas posteriormente na Xunta 

de Goberno do 13 de marzo de 2026 e publicadas no BOPPO núm. 56 do 24 de marzo 

de 2026. 

 

Terceiro. O programa oferta 2.957 prazas nas seguintes modalidades:  

- 2.907 prazas de réxime xeral: a Deputación subvencionará 60 euros do custo total 

da praza para as persoas maiores de 12 anos e 30 euros para as de 3 a 12 anos (estas 

incluídas).O prezo das prazas destas e destes menores será o 50 % do prezo da praza 

de persoa adulta ou maior de 12 anos, mentres que as e os menores de 3 anos irán 

de balde.  

- 50 prazas de réxime especial: a Deputación subvencionará o 100 % do prezo de 

adxudicación.  

 

Cuarto.- O importe da achega provincial para cofinanciar esta convocatoria ascende 

á contía máxima de cento setenta e nove mil cento corenta e tres con cincuenta 

euros (179.143,50) euros, con cargo á aplicación 26/231.2311.227.07. 

 

Quinto.- A Xunta de Goberno na súa sesión ordinaria do día 31 de xullo de 2025, 

acordou a aprobación do expediente para a contratación, mediante procedemento 

aberto do Servizo de xestión, desenvolvemento e execución do programa Lecer en 

Familia.  

 

O contrato para a prestación do Servizo foi adxudicado a empresa Viajes Halcon, 

S.A.U. (NIF: A10005510) na Xunta de Goberno na súa sesión ordinaria do día 19 de 

decembro de 2025 e asinado polas partes o 28 de xaneiro de 2026. 

A proposta de establecementos hoteleiros que se ofrece establece os mesmos prezos 

para todos eles:  

• Prezo unitario das prazas de persoas maiores de 12 anos:  102,80 euros. 

• Prezo unitario das prazas dos menores de 3 a 12 anos (ambos inclusive): 51,40 

euros (50% do prezo das prazas dos maiores de 12 anos). 

• Prazas dos nenos e nenas  de 0 a 2 anos: gratuítas. 

O contrato formalizouse con data 28 de xaneiro de 2026 cunha duración dun ano e 

tres prórrogas dun ano de duración. 

 

Sexto.- O 3 de xuño de 2026, a xefa do servizo de Benestar Social emite informe no que 

solicita a ampliación do contrato por razóns de interese público ante a elevada 

demanda de participación no programa. Intervención emite con data 9 de xuño 

documento RC por importe de 35.860, 00 euros para dar cobertura ao incremento de 

prazas: 

• 255 prazas de réxime xeral, por importe de 15.300 €. 

• 200 prazas de réxime especial, por importe de 20.560 €. 

• Total: 455 prazas adicionais, por importe de 35.860,00 € 

 

A Xunta de Goberno do 26 de xuño de 2026, acordou a modificación do contrato 

formalizado coa empresa Halcon Viajes SAU para a ampliación de 455 prazas. 

O 10 de xullo de 2026 foi asinada a modificación do contrato entre as partes para a 

ampliación de prazas. 

 

Sétimo. – Unha vez rematado o prazo de presentación de solicitudes comprendido 

entre o 1 e o 15 de abril de 2026 e tramitados todos os expedientes, con data 21 de 

agosto de 2026 a xefa do Servizo de Benestar Social resolveu a relación provisional 

das solicitudes admitidas e excluídas xunto coas correspondentes causas de 

exclusión.  

O 21 de agosto de 2026 foi publicada a resolución e o listado provisional na páxina 

web, concedendo as persoas solicitantes un prazo de 5 días hábiles para poder 

emendar os defectos da súa solicitude. O prazo de emenda foi do 24 ao 28 de agosto 

de 2026. 

 

Oitavo.-  Rematado o prazo de presentación de emendas e tramitados todos os 

expedientes de conformidade coa consulta parametrizada presentáronse 2.747 

solicitudes de participación, correspondentes a 9.661 persoas ( 460 polo réxime 

especial e  9.201 polo réxime xeral) distribuídas segundo a continuación se relaciona: 

Persoas admitidas: 8.304 

- Réxime xeral: 7.886 persoas 

- Réxime especial:  418 persoas 

Persoas excluídas: 1.357 

- Réxime xeral:  1.315 persoas 

- Réxime especial: 42 persoas 

Os motivos de exclusión das persoas solicitantes son os seguintes:  

- Presentación de máis dunha solicitude de participación: 222 

- Non reúnen os requisitos esixidos para participar e/ou non achegan a 

documentación esixida: 1.122 

- Desestimento: 13 

Noveno - A base decimo terceira recolle que o procedemento de concesión, tanto 
para as prazas de réxime xeral coma para as de réxime especial, levarase a cabo por 
sorteo a través de medios informáticos entre aquelas solicitudes definitivamente 
admitidas que cumpran os requisitos, e establecerase unha orde de prelación.  
O sorteo será de carácter público; a data, o lugar e a hora serán publicados na páxina 
web da Deputación de Pontevedra, e incorporarase ao expediente a acta 
correspondente, na que se identificarán as persoas asinantes, entre as que se incluirá 
necesariamente a ou o xefe do Servizo de Novas Tecnoloxías ou persoa en quen 
delegue e a xefa do Servizo de Benestar Social ou persoa en quen delegue, e 
detallaranse a metodoloxía e o resultado do sorteo. 
 
Décimo . Con data 15 de setembro de 2026 a xefa do servizo de Benestar Social emite 
informe proposta para a fiscalización do listado definitivo de persoas admitidas e  
excluídas xunto coas causas de exclusión  (CSV S39SI8KSFYY898IQ)  e, na mesma 
data, o servizo de Intervención emite dilixencia de conformidade coa proposta (CSV 
UYM4ND14Q65TVXLB) 

LEXISLACION APLICABLE  

• Lei 7/1985, do 2 de abril, reguladora de bases de réxime local  

• Real decreto lexislativo 2/2004, de 5 de marzo, polo que se aproba o Texto refundido 

da Lei reguladora das facendas locais  

• Lei 39/2025, do 1 de outubro, do procedemento administrativo común das 

administracións públicas.  

• Real decreto 203/2021, de 30 de marzo, polo que se aproba o Regulamento de 

actuación e funcionamento do sector público por medios electrónicos  

• Lei 13/2008, de 3 de decembro, de servizos sociais de Galicia  

• Lei 3/2011, do 30 de xuño, de apoio á familia e á convivencia de Galicia  

• Bases de execución do Orzamento provincial e Orzamento provincial 

 

Vistos os antecedentes mencionados, de acordo co establecido nas bases da 

convocatoria, RESOLVO 

 

Primeiro. Aprobar as relacións definitivas das solicitudes do programa ”Lecer en 
familia” 2026.  
 
Segundo. Publicar a presente resolución e as relacións definitivas na páxina Web da 
Deputación de Pontevedra; así mesmo, de conformidade co establecido no apartado 
quinto das bases reguladoras, enviarase unha mensaxe de texto ao número de 
teléfono móbil indicado para que as persoas solicitantes consulten as relacións.  

Terceiro. Fixar a data do sorteo de prazas entre as solicitudes definitivamente 
admitidas para o 18 de setembro de 2026 ás 13:00 horas na Sala de Prensa do Pazo 
Provincial da Deputación de Pontevedra.  

Figuran asinados no expediente da convocatoria :  

 
• Relación definitiva de solicitudes cas persoas integrantes de cada solicitude, 

que resultaron admitidas (CSV: KKV5BFKX44H8CPDU)  

• Relación definitiva de persoas excluídas xunto cos motivos de exclusión (CSV: 
KK4MX38JQWZT5BJK) 

 
Asinado dixitalmente na marxe  

 

 

 

Contra esta Resolución que pon fin á vía administrativa poderá interpoñer recurso 
potestativo de reposición ante a Presidencia, no prazo dun mes, a partir do día 
seguinte ao desta notificación (artigos 112 e 124 da Lei 39/2015 de 1 de outubro do 
Procedemento Administrativo Común das Administracións Públicas, ou ben, 
directamente recurso contencioso-administrativo ante a correspondente sección 
dos Tribunais de Instancia, no prazo establecido no artigo 46 da Lei 29/1998, do 13 de 
xullo Reguladora da Xurisdición Contencioso-Administrativa. Todo iso sen prexuízo 
do cal poida utilizar calquera outro recurso que considere conveniente. 

